
ОНЫТМАГАН  БУЛСАҢ... 
 
Зөфəр  Хəйретдинов  көе  
Шəмсия Җиһангирова шигыре 
(Марс Кəшипов эшкəртүендə) 
 
Син оныткан булсаң əгəр мине,  
Назлы җиллəр хəбəр китерер,  
Чəчлəреңнəн сыйпап иркəлəр дə,  
Кулларымны исеңə төшерер. 
 

Кушымта: 
Онытмаган булсаң əгəр мине,  
Килер булсаң бары кичегеп,  
Көтəрмен мин, бəгърем, көтəрмен мин,  
Ялгышларның барсын кичереп. 

 
Син оныткан булсаң əгəр мине,  
Яз гөллəре хəбəр китерер.  
Зəңгəр ялкын булып бөркелер дə,  
Күзлəремне исеңə төшерер... 
 

Кушымта. 
 
Син оныткан булсаң əгəр мине,  
Ак бураннар хəбəр китерер.  
Чаллар булып чəчеңə сарылыр да,  
Сагышымны исеңə төшерер... 
 

Кушымта. 


